KEMENTERIA NGANGKUTAN

Kementerian Pengangkutan Malaysia (MOT) komited untuk terus memperkukuh sistem
pengangkutan negara yang selamat, cekap, berdaya saing dan inklusif, selaras dengan aspirasi

Ekonomi MADANI dan hala tuju Rancangan Malaysia Ketiga Belas (RMK13).

Belanjowan MADANI 2027 memperlihatkan komitmen Keragjaan dalam memperkasa
pengangkutan awam, meningkatkan keselamatan jalan raya dan penerbangan, memperkukuh
sektor maritim serta meningkatkan kecekapan ekosistem logistik hegara demi kesejahteraan

rakyat dan pertumbuhan ekonomi yang mampan.

TUMPUAN UTAMA BELANJAWAN 2027
SEKTOR DARAT
Antara inisiatif utama dalam sektor darat ialah:

¢ Bantuan khas sebanyak RM1,000 kepada kira-kira 38,000 pemandu teksi dan kereta sewa
serta 15,000 pemandu bas sekolah;

e Pengenalan MyKomuter50 pada harga RM50 sebulan dan penerusan Pas My50, serta
MyRailLife bagi membantu mengurangkan kos perjalanan rakyat;

e Pengoperasian 12 set tren baharu bagi KTM Komuter Utara mulai Februari 2027;

¢ Perolehan 42 set tren elektrik bagi perkhidmatan ETS dan KTM Komuter;

e Penambahbaikan perkhidmatan tren Prasarana dengan peruntukan sebanyak RM3.4
bilion;

e Pemberian baucar pemeriksaan kesihatan kepada pemandu kenderaan perdagangan;

¢ Pemasangan sistem telematik pada kenderaan perdagangan;

e Peluasan perkhidmatan bas henti-henti (BAS.MY dan Perkhidmatan ISBSF), Komuter
Selatan dan Demand Responsive Transit (DRT) yang disediakan oleh syarikat e-hailing bagi
meningkatkan ketersambungan serta mengurangkan kesesakan di Johor Bahru
menjelang operasi RTS Link;

¢ Pengukuhan ketersambungan ke stesen-stesen ECRL melalui perkhidmatan bas yang

menghubungkan 15 stesen dan dijangka memanfaatkan kira-kira 41,000 penerima;

¢ Penaiktarafan landasan dan Stesen Kereta Api Seremban melalui projek Landasan
Berkembar Lembah Klang 2 (KVDT2) serta pembangunan Seremban Sentral;

e Pemuliharaan Stesen Kereta Api Kuala Lumpur dan Ibu Pejabat KTMB sebagai sebahagian
daripada usaha memelihara warisan sejarah pengangkutan negara;

e Pindaan Akta Pengangkutan Jalan 1987 bagi mewajibkan pesalah yang memandu di
bawah pengaruh alkohol atau dadah membayar pampasan kepada mangsa;

e Kawal selia perkhidmatan p-hailing di bawah APAD di Semenanjung Malaysia dan LPKP

bagi Sabah dan Sarawak.

SEKTOR MARITIM

Dalam sektor maritim, tumpuan diberikan kepada usaha memperkukuh daya saing industri

perkapalan dan pelabuhan negara melalui:

¢ Pelanjutan pengecualian cukai pendapatan bagi syarikat perkapalan Malaysia bermula
pada 2027 sehingga 2036 iaitu bagi tempoh 10 tahun;

e Penetapan kadar duti setem sebanyak RM2,000 bagi pembiayaan, pembelian atau
pembinaan kapal sehingga RM100 juta, dan RM5,000 bagi pembiayaan melebihi RM100
juta;

e Penambahbaikan jalan raya dan akses ke pelabuhan uvtama bagi melancarkan
pergerakan kargo serta meningkatkan kecekapan logistik;

e Pengukuhan pendidikan dan latihan teknikal serta vokasional (TVET) melalui kerjasama
dengan Akademi Laut Malaysia (ALAM), termasuk bagi menyokong peralihan kerjaya
bekas anggota Angkatan Tentera Malaysia (ATM);

¢ Pembangunan Lumut Maritime Industrial City sebagai hab perindustrian maritim bagi
merancakkan aktiviti ekonomi dan pelaburan berkaitan industri maritim;

¢ Pemukiamadan penyerahan Pelabuhan Bintulu kepada Kerajaan Negeri Sarawak melalui

transaksi bernilai RM1.8 bilion.

SEKTOR UDARA

Bagi sektor udara, Kerajaan akan terus memperkukuh ketersambungan udara, keselamatan

penerbangan dan kemudahan lapangan terbang melalui:

Penerusan subsidi bagi perkhidmatan udara luar bandar - Rural Air Services (RAS)
berjumlah RM209 juta setahun untuk 39 laluan di Sabah, Sarawak dan Labuan, yang
dijangka memanfaatkan kira-kira 820,000 penumpang;

Peningkatan jumlah bantuan FLYSiswa MADANI daripada RM400 kepada RMS500 bagi
lebih 60,000 pelajar institusi pengajian tinggi awam (IPTA);

Pengukuhan kawalan sempadan dan keselamatan penerbangan, tfermasuk
pemasangan 48 mesin pengimbas Baharu;

Peruntukan sebanyak RM1.1 bilion bagi menaik taraf lapangan terbang di Kota Kinabalu,
Pulau Pinang, Miri, Tawau dan Sandakan;

Penambahbaikan kemudahan STOLport Ba’Kelalan dan Long Banga melalui peruntukan
sebanyak RM30 juta;

Pembangunan sistem digital pengurusan trafik dron bagi menyokong perkembangan
Ekonomi Altitud Rendah dan memastikan pengoperasian dron yang lebih teratur serta

selamat.

SEKTOR LOGISTIK

MOT akan terus memperkukuh ekosistem logistik negara melalui peningkatan kecekapan

rantaian bekalan, pembangunan kawasan ekonomi strategik, penambahbaikan kemudahan

kargo serta pengukuhan ketersambungan perdagangan rentas sempadan.

Antara kawasan yang diberi fumpuan termasuk Kawasan Lembah Chuping, NCER Agribio

Economic Zone, Zon Ekonomi Khas Johor-Singapura (JS-SEZ) dan koridor Bukit Kayu Hitam-Sadao.

Inisiatif MMSW fasa 2 akan dilaksanakan mulai tahun hadapan.

Inisiatif ini bertujuan melancarkan pergerakan barangan, mengurangkan kos operasi logistik,

memperluas akses kepada pasaran serta meningkatkan daya saing Malaysia sebagai hab

perdagangan dan logistik serantau.

KOMITMEN MOT

Secara keseluruhannya, Belanjawan MADANI 2027 mencerminkan komitmen berterusan
Kerajaan untuk menyediakan sistem pengangkutan yang lebih selamat, cekap, mampu milik
dan inklusif. Usaha ini bukan sahaja bertujuan meningkatkan kualiti perkhidmatan kepada
rakyat, malah menyokong pertumbuhan ekonomi, memperkukuh daya saing negara dan

memastikan manfaat pembangunan dapat dinikmati secara lebih menyeluruh.

MOT akan terus bekerjasama rapat dengan kementerian dan agensi berkaitan, pengendali
perkhidmatan serta pemain industri bagi memastikan sefiap inisiatif dilaksanakan secara

berkesan, berfokuskan hasil dan memberikan manfaat nyata kepada rakyat.

KEMENTERIAN PENGANGKUTAN
12 OKTOBER 2026

- TAMAT -

INFO KEMENTERIAN PENGANGKUTAN (MOT)

Kementerian Pengangkutan bertekad untuk memimpin pembangunan sistem pengangkutan bersepadu, cekap dan selamat
dengan memperkukuh teknologi serta jaringan mobiliti sebagai pemangkin kemajuan negara.

PERTANYAAN MEDIA

Unit Komunikasi Korporat, Kementerian Pengangkutan Malaysia
+603 8892 1027 | unitkomunikasikorporat@mot.gov.my

